
Қазақстан Республикасы Парламенті Мәжілісінде 
2020 жылғы 10 ақпанда өткен «Бюджет қаражатын пайдаланудың тиімділігін арттыру мақсатында мемлекеттік аудитті одан әрі дамыту» тақырыбындағы Үкімет сағатының нәтижелері бойынша
ҰСЫНЫМДАР
 
Қазақстан Республикасының Қаржы министрі Ә.А. Смайыловтың баяндамасын тыңдап, Қазақстан Республикасы Парламентінің Мәжілісі ҰСЫНАДЫ: 

Қазақстан Республикасының Үкіметі Республикалық бюджеттің атқарылуын бақылау жөніндегі есеп комитетімен келісу бойынша:
1.  Мемлекеттік аудиттің барлық деңгейлерінде қаржылық есептіліктің сапалы аудитін, тиімділік аудитін, сондай-ақ сәйкестік аудитін жүргізуді қамтамасыз етсін және мемлекеттік қаражат пен активтерді басқарудың және пайдаланудың тиімділігін арттыру бойынша шаралар қабылдасын.
2. Ең үздік халықаралық стандарттарды ескере отырып, оның барлық органдары үшін мемлекеттік аудиттің бірыңғай, келісілген әдіснамасын енгізу жөніндегі жұмысты жалғастырсын.
3. Түпкі нәтижелерге қол жеткізуді тексеру мен талдау және олардың тиімсіз пайдаланылуын болғызбау мақсатында жыл сайын бөлінетін бюджет қаражатын мемлекеттік аудитпен және бақылаумен қамтуды ұлғайтсын.
4. Аудит объектілері функцияларының қайталануын және қиылысуын болғызбау, сондай-ақ тексеру нәтижелерін өзара тану жолымен барлық мемлекеттік аудит және қаржылық бақылау субъектілерінің жұмысын үйлестіруді күшейтсін.
5. Ішкі аудит қызметтері жүргізетін тексерулердің сапасын арттыру, алдын алу шараларын күшейту, мемлекеттік аудит жүргізудің стандарттары мен қағидаларын мүлтіксіз сақтау жөнінде нақты шаралар қабылдасын.
6. Бюджет процесінің транспаренттілігіне қол жеткізу және бюджет пен оның атқарылуы мәселелері бойынша қабылданатын шешімдердің сапасына жұртшылық тарапынан бақылауды күшейту мақсатында республикалық және жергілікті бюджеттерді жоспарлау мен атқарудың айқындығы мен ашықтыңын арттырсын.
7. Мемлекеттік аудит және қаржылық бақылау органдарында сыбайлас жемқорлыққа қарсы шаралардың тиімді жүйесін құрсын. 
8. Жүргізілген аудит нәтижелері үшін аудиторлардың дербес жауапкершілігін күшейтсін.
9. Бухгалтерлік есепті жүргізу және қаржылық есептілікті жасау кезінде қаржылық бұзушылықтарға жол бермеу үшін мемлекеттік органдардың қаржы қызметі жұмыскерлерінің біліктілігін арттыру жөнінде кешенді шаралар қабылдасын.
10. Орталық және жергілікті атқарушы органдардың ішкі аудит нәтижелерін қарау бойынша мемлекеттік аудит және тәуекелдер жөніндегі кеңестердің рөлін күшейтсін. 

Республикалық бюджеттің атқарылуын бақылау жөніндегі есеп комитеті:
1. Аудит жүргізу және оның нәтижелілігін арттыру жөніндегі жұмысты үйлестіру мақсатында мемлекеттік аудиттің барлық субъектілерінің лауазымды адамдарының Бірыңғай дерекқорға қол жеткізуін қамтамасыз етсін.
2. Мемлекет басшысы Қ.К. Тоқаевтың қоғамдық бақылауды қамтамасыз ету мақсатында тексерілетін мемлекеттік органдар, ұйымдар мен мекемелер бойынша аудиторлық іс-шаралардың нәтижелері туралы есептерді жария түрде орналастыру қажеттігі туралы тапсырмасының орындалуын қамтамасыз етсін.
3. Сыртқы мемлекеттік аудит объектілерінің Есеп комитетінің шешімдеріне шағымдану құқығын қамтамасыз ету мақсатында сыртқы мемлекеттік аудит жөніндегі апелляциялық комиссия (ішкі мемлекеттік аудиттің апелляциялық комиссиясымен ұқсас) құру мәселесін қарастырсын.


